
Dominica in Albis.
Duplex ⒈ classis.



2 / Ad I. Vesperas.

Oratio ante divinum Officium.

Aperi, Dómine, os meum ad benedicéndum nomen sanctum tuum: munda quoque cor meum ab ómnibus vanis, pervérsis,
et aliénis cogitatiónibus: intelléctum illúmina, afféctum inflámma, ut digne, atténte ac devóte hoc Offícium recitáre

váleam, et exaudíri mérear ante conspéctum Divínæ Maiestátis tuæ. Per Christum, Dóminum nostrum. R. Amen.
Dómine, in unióne illíus divínæ intentiónis, qua ipse in terris laudes Deo persolvísti, has tibi Horas (vel hanc tibi Horam)

persólvo.

Oratio post divinum Officium.

Orationem sequentem devote post Officium recitantibus Leo Papa X. defectus, et culpas in eo persolvendo ex humana fragilitate
contractas, indulsit, et dicitur flexis genibus.

Sacrosánctæ et indivíduæ Trinitáti, crucifíxi Dómini nostri Iesu Christi humanitáti, beatíssimæ et gloriosíssimæ sempérque
Vírginis Maríæ fecúndæ integritáti, et ómnium Sanctórum universitáti sit sempitérna laus, honor, virtus et glória ab omni

creatúra, nobísque remíssio ómnium peccatórum, per infiníta sǽcula sæculórum. R. Amen.
V. Beáta víscera Maríæ Virginis, quæ portavérunt ætérni Patris Fílium.
R. Et beáta úbera, quæ lactavérunt Christum Dominum.

Et dicitur secreto Pater noster. et Ave María.

Ad I. Vesperas.

Psalmus 1.

Glóriam regni tui dicent:  et poténtiam tuam loquéntur:

Ut notam fáciant fíliis hóminum poténtiam tuam:  et glóriam magnificéntiæ regni tui.

Regnum tuum regnum ómnium sæculórum:  et dominátio tua in omni generatióne et generatiónem.

Fidélis Dóminus in ómnibus verbis suis:  et sanctus in ómnibus opéribus suis.

Allevat Dóminus omnes qui córruunt:  et érigit omnes elísos.

Oculi ómnium in te sperant Dómine:  et tu das escam illórum in témpore opportúno.

Aperis tu manum tuam:  et imples omne ánimal benedictióne.

Iustus Dóminus in ómnibus viis suis:  et sanctus in ómnibus opéribus suis.

Prope est Dóminus ómnibus invocántibus eum:  ómnibus invocántibus eum in veritáte.

Voluntátem timéntium se fáciet: † et deprecatiónem eórum exáudiet:  et salvos fáciet eos.

Custódit Dóminus omnes diligéntes se:  et omnes peccatóres dispérdet.

Laudatiónem Dómini loquétur os meum:  et benedícat omnis caro nómini sancto eius in sǽculum et in sǽculum sǽculi.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Psalmus 2.
Psalmus 145.

Nolíte confídere in princípibus:  in fíliis hóminum, in quibus non est salus.

Exíbit spíritus eius, et revertétur in terram suam:  in illa die períbunt omnes cogitatiónes eórum.

Beátus cuius Deus Iacob adiútor eius, † spes eius in Dómino Deo ipsíus:  qui fecit cælum et terram, mare, et ómnia quæ in eis sunt.

Qui custódit veritátem in sǽculum, † facit iudícium iniúriam patiéntibus:  dat escam esuriéntibus.

Dóminus solvit compedítos:  Dóminus illúminat cæcos.

Dóminus érigit elísos,  Dóminus díligit iustos.

Dóminus custódit ádvenas, † pupíllum et víduam suscípiet:  et vias peccatórum dispérdet.

Regnábit Dóminus in sǽcula Deus tuus Sion,  in generatiónem et generatiónem.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Psalmus 3.
Psalmus 146.

Ædíficans Ierúsalem Dóminus:  dispersiónes Israélis congregábit.

Qui sanat contrítos corde:  et álligat contritiónes eórum.

Qui númerat multitúdinem stellárum:  et ómnibus eis nómina vocat.

Magnus Dóminus noster, et magna virtus eius:  et sapiéntiæ eius non est númerus.

Suscípiens mansuétos Dóminus:  humílians autem peccatóres usque ad terram.

Præcínite Dómino in confessióne:  psállite Deo nostro in cíthara.

Qui óperit cælum núbibus:  et parrat terræ plúviam.

Qui prodúcit in móntibus fœnum:  et herbam servitúti hóminum.

Qui dat iuméntis escam ipsórum:  et pullis corvórum invocántibus eum.

Non in fortitúdine equi voluntátem habébit:  nec in tíbiis viri beneplácitum erit ei.

Beneplácitum est Dómino super timéntes eum:  et in eis qui sperant super misericórdia eius.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Psalmus 4.
Psalmus 147.

Quóniam confortávit seras portárum tuárum:  benedíxit fíliis tuis in te.

Qui pósuit fines tuos pacem:  et ádipe fruménti sátiat te.

Qui emíttit elóquium suum terræ:  velóciter currit sermo eius.

Qui dat nivem sicut lanam:  nébulam sicut cínerem spargit.

Mittit crystállum suam sicut buccéllas:  ante fáciem frígoris eius quis sustinébit?

Emíttet verbum suum, et liquefáciet ea:  flabit spíritus eius, et fluent aquæ.

Qui annúntiat verbum suum Iacob:  iustítias et iudícia sua Israel.

Non fecit táliter omni natióni:  et iudícia sua non manifestávit eis.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Capitulum. 1 Io. 5, 4

Responsorium breve. Lc. 24, 34

S
VI



U



rré-



xit



Dó



mi



nus



ve-



re:









A



lle-





lú-



ia,





a


lle-





lú-



ia.





Su



rré-



xit.



V. Et



a



ppá-



ru-



it



Si



mó



ni.





A



lle-





lú-



ia.





V.





Gló-



ri-



a



Pa



tri,





et



Fí-





li-



o,







et



Spi-



rí-



tu-



i



Sa



ncto.





Su



rré-



xit.





8 / Ad I. Vesperas.

Versus. Lc. 24, 29

Canticum B. Mariæ V. Io. 20, 19; H203

Ad Matutinum.

In I. Nocturno

Psalmus 1. H230

Sed in lege Dómini volúntas eius,  et in lege eius meditábitur die ac nocte.

Et erit tamquam lignum, quod plantátum est secus decúrsus aquárum,  quod fructum suum dabit in témpore suo:

Et fólium eius non défluet:  et ómnia quæcúmque fáciet, prosperabúntur.

Non sic ímpii, non sic:  sed tamquam pulvis, quem próiicit ventus a fácie terræ.

Ideo non resúrgent ímpii in iudício:  neque peccatóres in concílio iustórum.

Quóniam novit Dóminus viam iustórum:  et iter impiórum períbit.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Psalmus 2.
Ps. 2

Astitérunt reges terræ, et príncipes convenérunt in unum  advérsus Dóminum, et advérsus Christum eius.

Dirumpámus víncula eórum:  et proiiciámus a nobis iugum ipsórum.

Qui hábitat in cœlis irridébit eos:  et Dóminus subsannábit eos.

Tunc loquétur ad eos in ira sua,  et in furóre suo conturbábit eos.

Ego autem constitútus sum Rex ab eo super Sion montem sanctum eius,  prǽdicans præcéptum eius.

Dóminus dixit ad me:  Fílius meus es tu, ego hódie génui te.

Póstula a me, et dabo tibi gentes hæreditátem tuam,  et possessiónem tuam términos terræ.

Reges eos in virga férrea,  et tamquam vas fíguli confrínges eos.

Et nunc reges intellígite:  erudímini qui iudicátis terram.

Servíte Dómino in timóre:  et exsultáte ei cum tremóre.

Apprehéndite disciplínam, nequándo irascátur Dóminus,  et pereátis de via iusta.

Cum exárserit in brevi ira eius,  beáti omnes, qui confídunt in eo.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Psalmus 3.
Ps. 3



Multi dicunt ánimæ meæ:  Non est salus ipsi in Deo eius.

Tu autem Dómine, suscéptor meus es,  glória mea, et exáltans caput meum.

Voce mea ad Dóminum clamávi:  et exaudívit me de monte sancto suo.

Ego dormívi, et soporátus sum:  et exsurréxi, quia Dóminus suscépit me,

Non timébo míllia pópuli circumdántis me:  exsúrge Dómine, salvum me fac, Deus meus.

Quóniam tu percussísti omnes adversántes mihi sine causa:  dentes peccatórum contrivísti.

Dómini est salus:  et super pópulum tuum benedíctio tua.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

V. Surréxit Dóminus de sepúlcro, allelúia. R. Qui pro nobis pepéndit in ligno, allelúia.

Lectio I. Col. 3, 1-7
De Epístola beáti Pauli Apóstoli ad Colossénses.
Si consurrexístis cum Christo: quæ sursum sunt quǽrite, ubi Christus est in déxtera Dei sedens: Quæ sursum sunt sápite, non quæ super
terram. Mórtui enim estis, et vita vestra est abscóndita cum Christo in Deo. Cum Christus apparúerit, vita vestra: tunc et vos apparébitis
cum ipso in glória. Mortificáte ergo membra vestra, quæ sunt super terram: fornicatiónem, immundítiam, libídinem, concupiscéntiam
malam, et avarítiam, quæ est simulacrórum sérvitus: Propter quæ venit ira Dei super fílios incredulitátis: In quibus et vos ambulástis
aliquándo, cum viverétis in illis.
V. Tu autem, Dómine, miserére nobis. R. Deo grátias.

Responsorium 1. R. Mt. 28, 2; V. Bed. Ven. «In Marc. 4.16»; H228

Lectio II. Col. 3, 8-13
Nunc autem depónite et vos ómnia: iram, indignatiónem, malítiam, blasphémiam, turpem sermónem de ore vestro. Nolíte mentíri
ínvicem, expoliántes vos véterem hóminem cum áctibus suis, Et induéntes novum eum, qui renovátur in agnitiónem secúndum imáginem
eius qui creávit illum: Ubi non est gentílis et Iudǽus, circumcísio et præpútium, Bárbarus et Scytha, servus et liber: sed ómnia, et
in ómnibus Christus. Indúite vos ergo, sicut elécti Dei, sancti, et dilécti, víscera misericórdiæ, benignitátem, humilitátem, modéstiam,
patiéntiam: Supportántes ínvicem, et donántes vobismetípsis si quis advérsus áliquem habet querélam: sicut et Dóminus donávit vobis,
ita et vos.
V. Tu autem, Dómine, miserére nobis. R. Deo grátias.

Responsorium 2. R. Mt. 28, 5.6; V. Mc. 16, 6; H229

Lectio III. Col. 3, 14-17
Super ómnia autem hæc, caritátem habéte, quod est vínculum perfectiónis: Et pax Christi exsúltet in córdibus vestris, in qua et vocáti estis
in uno córpore: et grati estóte. Verbum Christi hábitet in vobis abundánter, in omni sapiéntia, docéntes, et commonéntes vosmetípsos,
psalmis, hymnis, et cánticis spirituálibus, in grátia cantántes in córdibus vestris Deo. Omne, quodcúmque fácitis in verbo aut in ópere,
ómnia in nómine Dómini Iesu Christi, grátias agéntes Deo et Patri per ipsum.
V. Tu autem, Dómine, miserére nobis. R. Deo grátias.

Responsorium 3. R. Mc. 16, 1; V. ibid. 16, 2; H229

In II. Nocturno

Psalmus 4. Io. 20, 15; H241

Quóniam eleváta est magnificéntia tua,  super cælos.

Ex ore infántium et lacténtium perfecísti laudem propter inimícos tuos,  ut déstruas inimícum et ultórem.

Quóniam vidébo cælos tuos, ópera digitórum tuórum:  lunam et stellas, quæ tu fundásti.

Quid est homo, quod memor es eius?  aut fílius hóminis, quóniam vísitas eum?

Minuísti eum paulo minus ab Angelis, † glória et honóre coronásti eum:  et constituísti eum super ópera mánuum tuárum.

Omnia subiecísti sub pédibus eius, † oves et boves univérsas:  ínsuper et pécora campi.

Vólucres cæli, et pisces maris,  qui perámbulant sémitas maris.

Dómine Dóminus noster,  quam admirábile est nomen tuum in univérsa terra!

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.



Ad Matutinum. / 27

Psalmus 5.
Ps. 9, 2-11

Lætábor et exsultábo in te:  psallam nómini tuo Altíssime,

In converténdo inimícum meum retrórsum:  infirmabúntur, et períbunt a fácie tua.

Quóniam fecísti iudícium meum et causam meam:  sedísti super thronum qui iúdicas iustítiam.

Increpásti gentes, et périit ímpius:  nomen eórum delésti in ætérnum, et in sǽculum sǽculi.

Inimíci defecérunt frámeæ in finem:  et civitátes eórum destruxísti.

Périit memória eórum cum sónitu:  et Dóminus in ætérnum pérmanet.

Parávit in iudício thronum suum: † et ipse iudicábit orbem terræ in æquitáte,  iudicábit pópulos in iustítia.

Et factus est Dóminus refúgium páuperi:  adiútor in opportunitátibus, in tribulatióne.

Et sperent in te qui novérunt nomen tuum:  quóniam non dereliquísti quæréntes te Dómine.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.



28 / Ad Matutinum.

Psalmus 6.
Ps. 9, 12-21

Quóniam requírens sánguinem eórum recordátus est:  non est oblítus clamórem páuperum.

Miserére mei Dómine:  vide humilitátem meam de inimícis meis.

Qui exáltas me de portis mortis,  ut annúntiem omnes laudatiónes tuas in portis fíliæ Sion.

Exsultábo in salutári tuo:  infíxæ sunt gentes in intéritu, quem fecérunt.

In láqueo isto, quem abscondérunt,  comprehénsus est pes eórum.

Cognoscétur Dóminus iudícia fáciens:  in opéribus mánuum suárum comprehénsus est peccátor.

Convertántur peccatóres in inférnum,  omnes gentes quæ obliviscúntur Deum.

Quóniam non in finem oblívio erit páuperis:  patiéntia páuperum non períbit in finem.

Exsúrge Dómine, non confortétur homo:  iudicéntur gentes in conspéctu tuo.

Constítue Dómine legislatórem super eos:  ut sciant gentes quóniam hómines sunt.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

V. Surréxit Dóminus vere, allelúia. R. Et appáruit Simóni, allelúia.
Pater noster.

Absolutio.

Lectio IV. Sermo 1 in Octava Paschæ, qui est 157 de Tempore
Sermo sancti Augustíni Epíscopi.
Paschális solémnitas hodiérna festivitáte concluditur, et ideo hódie Neophytórum hábitus commutátur: ita tamen, ut candor, qui de
hábitu depónitur, semper in corde teneátur. In qua quidem primum nobis agéndum est, ut quia paschales dies sunt, id est, indulgéntiæ
ac remissiónis, ita a nobis sanctórum diérum festívitas agátur, ut relaxatióne córporum puritas non obfuscétur: sed potius abstinéntes
ab omni luxu, ebrietáte, lascívia, demus operam sobriæ remissióni, ac sanctæ sinceritáti: ut, quidquid modo corporáli abstinéntia non
acquírimus, méntium puritate quærámus.
V. Tu autem, Dómine, miserére nobis. R. Deo grátias.

Responsorium 4. R. Mt. 28, 1 & Cantor; V. ibidem; H232

Lectio V.
Ad omnes quidem pértinet sermo, quos cura nostra compléctitur: verúmtamen hódie termináta sacramentórum solemnitáte, vos al-
lóquimur, novella gérmina sanctitátis, regeneráta ex aqua et Spíritu Sancto: germen pium, exámen novéllum, flos nostri honóris, et
fructus labóris, gáudium et coróna mea, omnes qui statis in Dómino. Apostolicis verbis vos álloquor: Ecce nox præcessit, dies autem
appropinquávit: abiicite ópera tenebrárum, et induite vos arma lucis. Sicut in die honeste ambulémus: non in comessatiónibus et
ebrietátibus, non in cubílibus et impudicitiis, non in contentióne et æmulatióne: sed induímini Dóminum Iesum Christum.
V. Tu autem, Dómine, miserére nobis. R. Deo grátias.

Responsorium 5. R. Io. 10, 11; V. I Cor. 5, 7; H237

Lectio VI.
Habémus, inquit, certiórem prophéticum sermónem: cui bene fácitis intendéntes tamquam lucernæ in obscúro loco, donec dies lucescat,
et lúcifer oriátur in córdibus vestris. Sint ergo lumbi vestri accincti, et lucernæ ardéntes in mánibus vestris: et vos similes homínibus
exspectántibus dóminum suum, quando revertátur a nuptiis. Ecce dies advéniunt, in quibus Dóminus dicit: Pusillum, inquit, et non
vidébitis me, et íterum pusillum, et vidébitis me. Hæc est hora, de qua dixit: Vos tristes éritis, sæculum autem gaudébit: id est, vita ista
tentatiónibus plena, in qua peregrinámur ab eo. Sed íterum, inquit, vidébo vos, et gaudébit cor vestrum, et gáudium vestrum nemo tollet
a vobis.
V. Tu autem, Dómine, miserére nobis. R. Deo grátias.



Ad Matutinum. / 35

Responsorium 6. R. Ac. 4, 33; V. ibid. 4, 31; H234

In III. Nocturno

Psalmus 7. Cf. Io. 20, 15; H241

Ps. 9, 22-32

Dum supérbit ímpius, incénditur pauper:  comprehendúntur in consíliis quibus cógitant.

Quóniam laudátur peccátor in desidériis ánimæ suæ:  et iníquus benedícitur.

Exacerbávit Dóminum peccátor,  secúndum multitúdinem iræ suæ non quæret.

Non est Deus in conspéctu eius:  inquinátæ sunt viæ illíus in omni témpore.

Auferúntur iudícia tua a fácie eius:  ómnium inimicórum suórum dominábitur.

Dixit enim in corde suo:  Non movébor a generatióne in generatiónem sine malo.

Cuius maledictióne os plenum est, et amaritúdine, et dolo:  sub lingua eius labor et dolor.

Sedet in insídiis cum divítibus in occúltis,  ut interfíciat innocéntem.

Oculi eius in páuperem respíciunt:  insidiátur in abscóndito, quasi leo in spelúnca sua.

Insidiátur ut rápiat páuperem:  rápere páuperem dum áttrahit eum.

In láqueo suo humiliábit eum:  inclinábit se, et cadet, cum dominátus fúerit páuperum.

Dixit enim in corde suo: Oblítus est Deus,  avértit fáciem suam ne vídeat in finem.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Psalmus 8.
Ps. 9, 33-39

Propter quid irritávit ímpius Deum;  dixit enim in corde suo: Non requíret.

Vides, quóniam tu labórem et dolórem consíderas:  ut tradas eos in manus tuas:

Tibi derelíctus est pauper:  órphano tu eris adiútor.

Cóntere bráchium peccatóris et malígni:  quærétur peccátum illíus, et non inveniétur.

Dóminus regnábit in ætérnum, et in sǽculum sǽculi:  períbitis gentes de terra illíus.

Desidérium páuperum exaudívit Dóminus:  præparatiónem cordis eórum audívit auris tua.

Iudicáre pupíllo et húmili,  ut non appónat ultra magnificáre se homo super terram.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Psalmus 9.
Ps. 10

Quóniam ecce peccatóres intendérunt arcum, † paravérunt sagíttas suas in pháretra,  ut sagíttent in obscúro rectos corde.

Quóniam quæ perfecísti, destruxérunt:  iustus autem quid fecit?

Dóminus in templo sancto suo,  Dóminus in cælo sedes eius.

Oculi eius in páuperem respíciunt:  pálpebræ eius intérrogant fílios hóminum.

Dóminus intérrogat iustum et ímpium:  qui autem díligit iniquitátem, odit ánimam suam.

Pluet super peccatóres láqueos:  ignis, et sulphur, et spíritus procellárum pars cálicis eórum.

Quóniam iustus Dóminus et iustítias diléxit:  æquitátem vidit vultus eius.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

V. Gavísi sunt discípuli, allelúia. R. Viso Dómino, allelúia.
Pater noster.

Absolutio.

Lectio VII. Io. 20, 19-31
Léctio sancti Evangélii secúndum Ioánnem.
In illo témpore: Cum sero esset die illo, una sabbatórum, et fores essent clausæ, ubi erant discípuli congregáti propter metum Iudæórum:
venit Iesus, et stetit in médio, et dixit eis: Pax vobis. Et réliqua.

Homilia 26 in Evangelia
Homilía sancti Gregórii Papæ.
Prima lectiónis huius evangélicæ quǽstio ánimum pulsat: quómodo post resurrectiónem corpus Domínicum verum fuit, quod clausis
iánuis ad discípulos íngredi pótuit? Sed sciéndum nobis est, quod divína operátio, si ratióne comprehénditur, non est admirábilis: nec
fides habet méritum, cui humána rátio præbet experiméntum. Sed hæc ipsa nostri Redemptóris opera, quæ ex semetípsis comprehéndi
nequáquam possunt, ex ália eius operatióne pensánda sunt: ut rebus mirabílibus fidem prǽbeant facta mirabíliora. Illud enim corpus
Dómini intrávit ad discípulos iánuis clausis, quod vidélicet ad humános óculos per nativitátem suam clauso exívit útero Vírginis. Quid
ergo mirum, si clausis iánuis post resurrectiónem suam in ætérnum iam victúrus intrávit, qui moritúrus véniens, non apérto útero Vírginis
exívit?
V. Tu autem, Dómine, miserére nobis. R. Deo grátias.

Responsorium 7. R. Cant. 4, 11; V. Parab. 14, 33; H236

Lectio VIII.
Sed quia ad illud corpus, quod vidéri póterat, fides intuéntium dubitábat: osténdit eis prótinus manus et latus, palpandam carnem præbuit,
quam clausis ianuis introduxit. Qua in re duo mira, et iuxta humanam ratiónem sibi valde contraria osténdit: dum post resurrectiónem
suam corpus suum incorruptibile, et tamen palpábile demonstrávit. Nam et corrumpi necesse est quod palpátur: et palpari non potest
quod non corrúmpitur. Sed miro modo atque inæstimábili Redémptor noster et incorrumptibile post resurrectiónem, et palpábile corpus
exhibuit: ut monstrando incorruptibile, invitaret ad præmium, et præbéndo palpábile, firmaret ad fidem. Et incorruptibilem se ergo, et
palpábilem demonstrávit: ut profecto esse post resurrectiónem osténderet corpus suum et eiusdem natúræ, et alterius glóriæ.
V. Tu autem, Dómine, miserére nobis. R. Deo grátias.

Lectio IX.
Dixit eis: Pax vobis. Sicut misit me Pater, et ego mitto vos: id est, sicut misit me Pater Deus Deum, et ego mitto vos homo hómines.
Pater Fílium misit, qui hunc pro redemptióne generis humani incarnari constítuit. Quem videlicet in mundum veníre ad passiónem vóluit:
sed tamen amávit Fílium, quem ad passiónem misit. Electos vero Apóstolos Dóminus non ad mundi gaudia, sed sicut ipse missus est,
ad passiónes in mundum mittit. Quia ergo et Fílius amátur a Patre, et tamen ad passiónem mittitur: ita et discípuli a Dómino amántur,
qui tamen ad passiónem mittúntur in mundum. Itaque recte dícitur: Sicut misit me Pater, et ego mitto vos: id est, ea vos caritate diligo,
cum inter scandala persecutórum mitto, qua me caritate Pater díligit, quem veníre ad tólerandas passiónes fecit.
V. Tu autem, Dómine, miserére nobis. R. Deo grátias.

Reliqua omittuntur, nisi Laudes separandæ sint.
Oratio

V. Dómine, exáudi oratiónem meam.
R. Et clamor meus ad te véniat.

Orémus:
Præsta, quǽsumus, omnípotens Deus:  ut qui paschália festa perégimus,  hæc, te largiénte, móribus et vita teneámus. Per Dóminum.
R. Amen.

Conclusio
V. Dómine, exáudi oratiónem meam.
R. Et clamor meus ad te véniat.
V. Benedicámus Dómino, allelúia, allelúia.
R. Deo grátias, allelúia, allelúia.
V. Fidélium ánimæ per misericórdiam Dei requiéscant in pace.
R. Amen.

Ad Laudes.

Psalmus 1.

Psalmus 92.

Etenim firmávit orbem terræ,  qui non commovébitur.

Paráta sedes tua ex tunc:  a sǽculo tu es.

Elevavérunt flúmina Dómine:  elevavérunt flúmina vocem suam.

Elevavérunt flúmina fluctus suos,  a vócibus aquárum multárum.

Mirábiles elatiónes maris:  mirábilis in altis Dóminus.

Testimónia tua credibília facta sunt nimis:  domum tuam decet sanctitúdo Dómine in longitúdinem diérum.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Psalmus 2.
Psalmus 99.

Introíte in conspéctu eius,  in exsultatióne.

Scitóte quóniam Dóminus ipse est Deus:  ipse fecit nos, et non ipsi nos.

Pópulus eius, et oves páscuæ eius: † introíte portas eius in confessióne,  átria eius in hymnis: confitémini illi.

Laudáte nomen eius: quóniam suávis est Dóminus, † in ætérnum misericórdia eius,  et usque in generatiónem et generatiónem véritas
eius.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.



50 / Ad Laudes.

Psalmus 3.
Psalmus 62.

Sitívit in te ánima mea,  quam multiplíciter tibi caro mea.

In terra desérta et ínvia et inaquósa: † sic in sancto appárui tibi,  ut vidérem virtútem tuam et glóriam tuam.

Quóniam mélior est misericórdia tua super vitas:  lábia mea laudábunt te.

Sic benedícam te in vita mea:  et in nómine tuo levábo manus meas.

Sicut ádipe et pinguédine repleátur ánima mea:  et lábiis exsultatiónis laudábit os meum.

Si memor fui tui super stratum meum, † in matutínis meditábor in te:  quia fuísti adiútor meus.

Et in velaménto alárum tuárum exsultábo, † adhǽsit ánima mea post te:  me suscépit déxtera tua.

Ipsi vero in vanum quæsiérunt ánimam meam, † introíbunt in inferióra terræ:  tradéntur in manus gládii, partes vúlpium erunt.

Rex vero lætábitur in Deo, † laudabúntur omnes qui iurant in eo:  quia obstrúctum est os loquéntium iníqua.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Psalmus 4.

Canticum trium puerorum, Dan. 3, 57-88 et 56



Be



ne-



dí-



ci-



te



ó



mni-



a



ó



pe-



ra



Dó



mi-



ni



Dó





mi



no:





 lau



dá-



te



et



su



per-



e



xa



ltá-



te



e-



um



in



sǽ





cu-



la.





Benedícite Angeli Dómini Dómino:  benedícite cæli Dómino.

Benedícite aquæ omnes quæ super cælos sunt Dómino:  benedícite omnes virtútes Dómini Dómino.

Benedícite sol et luna Dómino:  benedícite stellæ cæli Dómino.

Benedícite omnis imber et ros Dómino:  benedícite omnes spíritus Dei Dómino.

Benedícite ignis et æstus Dómino:  benedícite frigus et æstus Dómino.

Benedícite rores et pruína Dómino:  benedícite gelu et frigus Dómino.

Benedícite glácies et nives Dómino:  benedícite noctes et dies Dómino.

Benedícite lux et ténebræ Dómino:  benedícite fúlgura et nubes Dómino.

Benedícat terra Dóminum:  laudet et superexáltet eum in sǽcula.

Benedícite montes et colles Dómino:  benedícite univérsa germinántia in terra Dómino.

Benedícite fontes Dómino:  benedícite mária et flúmina Dómino.

Benedícite cete et ómnia quæ movéntur in aquis Dómino:  benedícite omnes vólucres cæli Dómino.

Benedícite omnes béstiæ et pécora Dómino:  benedícite fílii hóminum Dómino.

Benedícat Israel Dóminum:  laudet et superexáltet eum in sǽcula.

Benedícite sacerdótes Dómini Dómino:  benedícite servi Dómini Dómino.

Benedícite spíritus et ánimæ iustórum Dómino:  benedícite sancti et húmiles corde Dómino.

Benedícite Ananía, Azaría, Mísael Dómino:  laudáte et superexaltáte eum in sǽcula.

Benedicámus Patrem et Fílium cum Sancto Spíritu:  laudémus et superexaltémus eum in sǽcula.

Benedíctus es Dómine in firmaménto cæli:  et laudábilis, et gloriósus, et superexaltátus in sǽcula.

Psalmus 5.

Psalmus 148.

Laudáte eum omnes Angeli eius:  laudáte eum omnes virtútes eius.

Laudáte eum sol et luna:  laudáte eum omnes stellæ et lumen.

Laudáte eum cæli cælórum:  et aquæ omnes quæ super cælos sunt laudent nomen Dómini.

Quia ipse dixit, et facta sunt:  ipse mandávit, et creáta sunt.

Státuit ea in ætérnum et in sǽculum sǽculi:  præcéptum pósuit, et non præteríbit.

Laudáte Dóminum de terra,  dracónes et omnes abýssi.

Ignis, grando, nix, glácies, spíritus procellárum:  quæ fáciunt verbum eius:

Montes et omnes colles:  ligna fructífera et omnes cedri.

Béstiæ et univérsa pécora:  serpéntes et vólucres pennátæ.

Reges terræ et omnes pópuli:  príncipes et omnes iúdices terræ.

Iúvenes et vírgines: † senes cum iunióribus laudent nomen Dómini:  quia exaltátum est nomen eius solíus.

Conféssio eius super cælum et terram:  et exaltávit cornu pópuli sui.

Hymnus ómnibus sanctis eius:  fíliis Israel, pópulo appropinquánti sibi.

Hic non dicitur Gloria Patri.

Psalmus 149.

Lætétur Israel in eo qui fecit eum:  et fílii Sion exsúltent in rege suo.

Laudent nomen eius in choro:  in týmpano et psaltério psallant ei.

Quia beneplácitum est Dómino in pópulo suo:  et exaltábit mansuétos in salútem.

Exsultábunt sancti in glória:  lætabúntur in cubílibus suis.

Exaltatiónes Dei in gútture eórum:  et gládii ancípites in mánibus eórum:

Ad faciéndam vindíctam in natiónibus:  increpatiónes in pópulis.

Ad alligándos reges eórum in compédibus:  et nóbiles eórum in mánicis férreis.

Ut fáciant in eis iudícium conscríptum:  glória hæc est ómnibus sanctis eius.

Hic non dicitur Gloria Patri.

Psalmus 150.

Laudáte eum in sono tubæ:  laudáte eum in psaltério et cíthara.

Laudáte eum in týmpano et choro:  laudáte eum in chordis et órgano.

Laudáte eum in cýmbalis benesonántibus: † laudáte eum in cýmbalis iubilatiónis:  omnis spíritus laudet Dóminum.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Capitulum. 1 Io. 5, 4

Canticum Zachariæ. Io. 20, 19; H203

Et eréxit cornu salútis nobis,  in domo David púeri sui.

Sicut locútus est per os sanctórum,  qui a sǽculo sunt, prophetárum eius:

Salútem ex inimícis nostris,  et de manu ómnium qui odérunt nos:

Ad faciéndam misericórdiam cum pátribus nostris:  et memorári testaménti sui sancti.

Iusiurándum, quod iurávit ad Abraham patrem nostrum,  datúrum se nobis:

Ut sine timóre, de manu inimicórum nostrórum liberáti,  serviámus illi.

In sanctitáte et iustítia coram ipso,  ómnibus diébus nostris.

Et tu puer, Prophéta Altíssimi vocáberis:  præíbis enim ante fáciem Dómini paráre vias eius:

Ad dandam sciéntiam salútis plebi eius,  in remissiónem peccatórum eórum:

Per víscera misericórdiæ Dei nostri:  in quibus visitávit nos, óriens ex alto:

Illumináre his qui in ténebris et in umbra mortis sedent:  ad dirigéndos pedes nostros in viam pacis.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen. A.

Ante Orationem, cantatur a Superiore:

Donec ponam inimícos tuos,  scabéllum pedum tuórum.

Virgam virtútis tuæ emíttet Dóminus ex Sion:  domináre in médio inimicórum tuórum.

Tecum princípium in die virtútis tuæ in splendóribus sanctórum:  ex útero ante lucíferum génui te.

Iurávit Dóminus, et non pænitébit eum:  Tu es sacérdos in ætérnum secúndum órdinem Melchísedech.

Dóminus a dextris tuis,  confrégit in die iræ suæ reges.

Iudicábit in natiónibus, implébit ruínas:  conquassábit cápita in terra multórum.

De torrénte in via bibet:  proptérea exaltábit caput.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Psalmus 2.
Psalmus 110.

Magna ópera Dómini:  exquisíta in omnes voluntátes eius.

Conféssio et magnificéntia opus eius:  et iustítia eius manet in sǽculum sǽculi.

Memóriam fecit mirabílium suórum, † miséricors et miserátor Dóminus:  escam dedit timéntibus se.

Memor erit in sǽculum testaménti sui:  virtútem óperum suórum annuntiábit pópulo suo:

Ut det illis hæreditátem géntium:  ópera mánuum eius véritas et iudícium.

Fidélia ómnia mandáta eius: † confirmáta in sǽculum sǽculi:  facta in veritáte et æquitáte.

Redemptiónem misit pópulo suo:  mandávit in ætérnum testaméntum suum.

Sanctum et terríbile nomen eius:  inítium sapiéntiæ timor Dómini.

Intelléctus bonus ómnibus faciéntibus eum:  laudátio eius manet in sǽculum sǽculi.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Psalmus 3.
Psalmus 111.

Potens in terra erit semen eius:  generátio rectórum benedicétur.

Glória et divítiæ in domo eius:  et iustítia eius manet in sǽculum sǽculi.

Exórtum est in ténebris lumen rectis:  miséricors, et miserátor, et iustus.

Iucúndus homo qui miserétur et cómmodat, † dispónet sermónes suos in iudício:  quia in ætérnum non commovébitur.

In memória ætérna erit iustus:  ab auditióne mala non timébit.

Parátum cor eius speráre in Dómino † confirmátum est cor eius:  non commovébitur donec despíciat inimícos suos.

Dispérsit, dedit paupéribus: † iustítia eius manet in sǽculum sǽculi:  cornu eius exaltábitur in glória.

Peccátor vidébit, et irascétur, † déntibus suis fremet et tabéscet:  desidérium peccatórum períbit.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Psalmus 4.
Psalmus 112.

Sit nomen Dómini benedíctum,  ex hoc nunc, et usque in sǽculum.

A solis ortu usque ad occásum,  laudábile nomen Dómini.

Excélsus super omnes gentes Dóminus,  et super cælos glória eius.

Quis sicut Dóminus Deus noster, qui in altis hábitat,  et humília réspicit in cælo et in terra?

Súscitans a terra ínopem,  et de stércore érigens páuperem:

Ut cóllocet eum cum princípibus,  cum princípibus pópuli sui.

Qui habitáre facit stérilem in domo,  matrem filiórum lætántem.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen.

Capitulum. 1 Io. 5, 4

Responsorium breve. Lc. 24, 34

Hymnus

Versus. Lc. 24, 29

Canticum B. Mariæ V. Io. 20, 26; H239

Quia respéxit humilitátem ancíllæ suæ:  ecce enim, ex hoc beátam me dicent omnes generatiónes.

Quia fecit mihi magna qui potens est:  et sanctum nomen eius.

Et misericórdia eius a progénie in progénies  timéntibus eum.

Fecit poténtiam in bráchio suo:  dispérsit supérbos mente cordis sui.

Depósuit poténtes de sede,  et exaltávit húmiles.

Esuriéntes implévit bonis:  et dívites dimísit inánes.

Suscépit Israel, púerum suum,  recordátus misericórdiæ suæ.

Sicut locútus est ad patres nostros,  Abraham, et sémini eius in sǽcula.

Glória Patri et Fílio,  et Spirítui Sancto.

Sicut erat in princípio, et nunc et semper,  et in sǽcula sæculórum. Amen. A.

Ante Orationem, cantatur a Superiore:

Supplicatio Litaniæ.

Hebdomadarius dicit iterum Dominus vobiscum. Postea cantatur a cantore:

Antiphona finalis B. M. V. pro Tempore Paschali.

